
1.0 PENGENALAN 
 

1.1 Latar Belakang Kajian 
 
Mesyuarat Pasukan Petugas Pegawai-Pegawai Kanan 
Menyelaras Pembangunan Pulau-Pulau  telah membuat 
keputusan supaya Jabatan Perancangan Bandar dan 
Desa, Semenanjung Malaysia mengetuai Kumpulan 
Kerja 2 yang bertanggungjawab untuk menjalankan 
kajian tahap tampungan (carrying capacity) pulau-pulau 
di Malaysia. Lima (5) pulau telah dikenal pasti sebagai 
Projek Perintis bagi kajian ini mewakili kategori pulau-
pulau berikut : 
 
i. Pulau Langkawi – Pulau Pembangunan 
ii. Pulau Tioman – Pulau Taman Laut 
iii. Pulau Redang – Pulau Taman Laut 
iv. Pulau Sibu – Pulau Taman Laut 
v. Pulau Tinggi – Pulau Taman Laut 

 
 

1.2 Matlamat  
 

Matlamat kajian adalah untuk menentukan tahap 
tampungan bagi Pulau Tioman yang mempunyai 
penduduk tetap. 

 
 
1.3 Objektif 
 

i. Menjalankan kajian status pembangunan semasa 
Pulau Tioman dan tahap pelaksanaan aktiviti 
pembangunan dari segi fizikal dan alam sekitar. 

 
ii. Mengenal pasti faktor-faktor dan kriteria fizikal dan 

ekologikal yang menyumbang kepada penentuan 
tahap tampungan Pulau Tioman.  

 
iii. Menentukan jenis dan tahap tampungan dan langkah-

langkah untuk mengurangkan kesan kepada alam 
sekitar. 

 
iv. Menggariskan pelan pengurusan pembangunan untuk 

mengawal dan menguruskan perubahan yang berlaku. 
 
1.4 Skop 
 

Bagi tujuan kajian tahap tampungan Pulau Tioman skop 
kajian merangkumi perkara-perkara berikut : 
 
i. Menentukan tahap tampungan fizikal dan ekologikal bagi 

aspek-aspek yang boleh diukur. 
 
ii. Mencadangkan pelan tindakan pengurusan untuk 

mengawal dan menguruskan impak kepada alam sekitar 
dan kemudahan-kemudahan infrastruktur. 

 
iii. Cadangan pelan tindakan pengurusan hanya melibatkan 

Pulau Tioman sahaja kerana mempunyai penduduk dan 
dibenarkan untuk pembangunan fizikal. Manakala 
Gugusan Pulau Tioman yang lain diambil kira dari segi 
aktiviti dan tarikan pelancongan. 

1.5 Pendekatan  
 

Pendekatan kajian tahap tampungan Pulau Tioman 
adalah seperti ditunjukkan di Rajah 1.1. 

 

Rajah 1.1 : Carta Alir Pendekatan Kajian 

 

 

 

 

 

 

 

 

 

 

 

 

 

 

 

 
 

     
Sumber : Kajian Tahap Tampungan dan Garis Panduan Pembangunan  
               Pulau Tioman, JPBD 2003  

 

 

2.0 PROFIL PULAU TIOMAN 
 

2.1 Lokasi Kawasan Kajian 
 
Pulau Tioman terletak di Daerah Rompin,  Pahang iaitu 
lebih kurang 36 batu nautika dari Tg. Gemok, Rompin.  
Perhubungan dengan tanah besar adalah melalui dua 
pengkalan jeti iaitu Tg. Gemok dan Mersing di Johor. Pulau 
Tioman berukuran 12 kilometer lebar dan 39 kilometer 
panjang mempunyai keluasan 13,529.42 hektar (135 km²) 
dan telah diwartakan sebagai Pulau Taman Laut di bawah 
Perintah Penubuhan Taman Laut Malaysia 1994 (Jadual 
Pertama), Akta Perikanan 1985. Ianya telah dizonkan 
sebagai santuari terumbu karang dan hidupan laut dimana 
mengikut perundangan ini, semua ‘maritime waters’ dalam 
lingkungan dua batu nautika perlu dilindungi (rujuk Rajah 
2.1).  
 
Gugusan Pulau Tioman terdiri daripada 22 buah Pulau, dan 
9 buah pulau telah diwartakan sebagai Pulau Taman Laut 
iaitu : 
 
i. Pulau Tioman 
ii. Pulau Tulai 
iii. Pulau Chebeh 
iv. Pulau Sepoi 
v. Pulau Labas 
vi. Pulau Sembilang 
vii. Pulau Seri Buat 
viii. Pulau Tokong Bahara 
ix. Pulau Gut 
 
Pulau Tioman terletak di bawah pentadbiran Lembaga 
Pembangunan Tioman sejak tahun 1998. (sebagai Pihak 
Berkuasa Tempatan kuat kuasa  mulai 1 Jun 2002).  Pada 
1 September 2002, Pulau Tioman telah diisytiharkan 
sebagai Pulau Bebas Cukai. 

 Rajah 2.1- Lokasi 

 2.2 Kecerunan 
 
Hampir 80 peratus daripada rupa bumi Pulau Tioman 
merupakan kawasan berbukit batu dan berkecerunan 
lebih daripada 20º. Puncak yang tertinggi adalah 
Gunung Kajang dengan ketinggian 1,038 meter dari aras 
laut. Didapati hanya 27% terletak pada paras ketinggian 
di bawah 100m dari aras laut, 59% terletak pada aras 
ketinggian di antara 100m-300m dan hampir 14% 
mempunyai ketinggian melebihi 600m dari aras laut  
(rujuk Rajah 2.2). 

 
2.3 Guna Tanah Semasa 

  
Pulau Tioman mempunyai keluasan 13,529.42 hektar 
(135km²),  dimana guna tanah utama adalah kawasan 
hutan iaitu 12,800.94 hektar yang merupakan 
sebahagiannya kawasan Rizab Hidupan Liar (8,296 
hektar). Guna tanah tepu binanya didominasi oleh guna 
tanah tempat penginapan iaitu 104.15 hektar yang 
merupakan chalet dan pusat peranginan. Keluasan guna 
tanah perumahannya adalah lebih rendah berbanding 
guna tanah tempat penginapan iaitu hanya 66.96 hektar 
(rujuk Jadual 2.1 dan Rajah 2.3).  
 
Taburan guna tanah tepu binanya adalah di Kg. Tekek, 
Kg. Juara, Kg. Mukut, Kg. Salang, Kg. Air Batang, Kg. 
Paya dan Kg. Genting. Berdasarkan pengamatan, 
keluasan tanah untuk pembangunan adalah terhad di 
kawasan tepi pantai. Terdapat juga pembangunan yang 
dibina di kawasan yang berkecerunan melebihi 20º dan 
juga di dalam kawasan rizab pantai seperti di Kg. 
Salang. 
 
Jadual   2.1 : Guna Tanah Pulau Tioman, 2003  

Kategori Guna Tanah Luas (hektar) Peratus 

Guna Tanah Tepu Bina 238.70 1.76 

Perumahan 
   Perumahan Kampung 
   Perumahan Terancang 

66.96 
63.84 
3.12 

0.49 

Perniagaan 6.03 0.04 

Tempat Penginapan 104.15 0.77 

Institusi & Kemudahan Masyarakat 11.9 0.08 
   Kegunaan Kerajaan 4.66  
   Institusi Pendidikan 2.69  
   Keagamaan 1.89  
   Kemudahan Masyarakat 0.18  
   Keselamatan 0.66  
   Kesihatan 0.60  
   Tanah Perkuburan 1.22  

Tanah Lapang dan Rekreasi 31.24 0.23 

Sistem Pengangkutan & Jalan 13.91 0.10 

Infrastruktur dan Utiliti 4.51 0.03 

Guna Tanah Bukan Tepu Bina 13,290.72 98.24 

Pertanian 74.67 0.55 

Tanah Kosong, Belukar,dan Tanah 255.39 1.89 
Terbiar   

Hutan 12,800.94 94.62 

Kawasan Pantai 140.20 1.04 

Badan Air 19.52 0.14 

Jumlah 13,529.42 100.00 

      Sumber : Kajian Tahap Tampungan dan Garis Panduan Pembangunan Pulau  
                        Tioman, JPBD 2003 dan Kajian RTD Rompin, 2002 (Laporan Teknikal) 

 

2.4 Pembangunan Komited 
 
Pembangunan komited adalah merupakan projek 
pembangunan yang telah menerima kelulusan kebenaran 
merancang atau telah diperuntukan kewangan oleh pihak 
kerajaan tetapi masih belum dimajukan. Pembangunan 
komited akan memberi gambaran trend dan arah aliran 
pembangunan pada masa akan datang. Di antara projek 
pembangunan utama ialah pembangunan lapangan 
terbang di Kg. Genting, pembangunan marina dan jeti 
kargo di Kg. Tekek (rujuk Jadual 2.2 dan Rajah 2.4). Di 
samping itu, pembangunan komited yang lain adalah 
merupakan pembangunan pelancongan, institusi dan 
kemudahan masyarakat, perumahan, perniagaan, 
infrastruktur dan utiliti.  

Rajah 2.2-Kecerunan 

Rajah 2.3-Gt Semasa 

Rajah 2.4-Pembangunan Komited 

Jadual 2.2 : Pecahan Pembangunan Komited, 2003 

Jenis Pembangunan Keluasan (hektar) Peratus 

Perumahan 3.39 4.20 

Perniagaan 0.42 0.52 

Pelancongan 3.24 4.01 

Institusi dan Kemudahan 

Masyarakat 
10.55 13.07 

Pengangkutan 60.26 74.67 

Infrastruktur Dan Utiliti 2.84 3.52 

Jumlah 80.70 100 

Sumber : Kajian Tahap Tampungan dan Garis Panduan Pembangunan Pulau 

               Tioman, JPBD 2003 

 
 

2.5 Kesediaan Tanah Untuk Pembangunan Masa 
Hadapan 
 
Berdasarkan kepada analisis kesediaan tanah, kawasan 
yang sesuai untuk pembangunan di Pulau Tioman 
adalah terhad. Kesediaan tanah untuk pembangunan 
merangkumi kawasan seluas 228.80 hektar yang terdiri 
daripada guna tanah yang tidak stabil setelah 
mengambil kira faktor-faktor seperti hak milik tanah, 
kesesuaian tanah dan kesediaan penyediaan 
infrastruktur (rujuk Jadual 2.3 dan Rajah 2.5). Kriteria 
fizikal bagi mengenalpasti kawasan yang sesuai untuk 
aktiviti pembangunan adalah kawasan yang terletak di 
bawah aras ketinggian 60m dan mempunyai kecerunan 
kurang daripada 20º. 

 

Dengan ini, penggunaan tanah yang lebih optimum di 
pulau ini adalah amat diperlukan bagi mengatasi 
kekurangan tanah khususnya untuk kemudahan 
pembangunan pelancongan.   
 

 
 
 
 
 
 

Jadual 2.3 : Kesediaan Tanah Untuk  Pembangunan 
Kawasan Berhalangan 

Kawasan 
Tepu Bina 

 
KSAS * 

Kawasan 
Komited 

Kawasan 
Kepentingan 

Pertanian 

Kawasan 
Kepentingan 
Pelancongan 

Keluasan 
(Hektar) 

% 

123.81 12,857.79 27.84 46.83 244.35 13,300.62 98.31 

Kawasan Berpotensi 

Tanah kosong, belukar, tanah terbiar dan kawasan 
pembangunan tidak stabil yang berpotensi dibangunkan  

Keluasan 
(Hektar) 

% 

228.80 228.80 1.69 

Nota * Kawasan Sensitif Alam Sekitar 
Sumber :  Kajian Tahap Tampungan dan Garis Panduan Pembangunan Pulau Tioman, 
                 JPBD 2003 dan Kajian RTD Rompin, 2002 (Laporan Teknikal) 

 

2.6 Sumber Semula Jadi 
 

2.6.1  Flora 
 

Kebanyakan guna tanah di Pulau Tioman terdiri dari 
kawasan hutan (hutan sekunder dan primer) dimana hutan 
sekunder kebanyakannya terdapat di pinggir-pinggir 
penempatan. Di antara hutan yang terdapat di Pulau 
Tioman ialah: 
 
i. Hutan Bakau 

 
Hutan ini terdapat di Kg. Mukut, Kg. Paya dan Kg. Genting. 
Hutan ini menjadi tempat perlindungan bagi ketam, udang 
dan sebagainya. Spesies flora yang terdapat adalah terdiri 
daripada Rhizophora sp., Bruguiera sp., Avicennia sp., 
Lumnitzera sp. dan Nypa palms.  

 
ii. Hutan Bukit Berbatu/Bukit Curam 

 
Kawasan hutan ini terdapat di Gunung Seperuk (958m), 
Bukit Nenek Si Mukut dan Gunung Kajang (1038m) yang 
merupakan puncak tertinggi di Pulau Tioman dimana ia 
mempunyai tumbuhan yang endemik atau hanya didapati di 
Gunung Kinabalu serta beberapa tempat di Indonesia. 
Antara flora yang terdapat di kawasan ini ialah Coelogne 
Tiomanensis dan Boehmeria Malabarica. 

Rajah 2.5-Kesediaan Tanah Utk Pembangunan 

iii. Hutan Pinggir Pantai 
 
Kawasan terdapat di pinggir pantai dan ia adalah 
kawasan perlindungan kepada ekosistem pantai yang 
terdiri daripada spesies Eugenia Cilieria, Lianas 
Pteridophytes dan Causarina sp. 

 
2.6.2 Fauna 
 
Kepelbagaian bentuk dan jenis batu karang telah 
menggalakkan pertumbuhan fauna serta mengujudkan 
satu ekosistem hidupan marin yang unik dan menarik 
dimana terdapat 111 spesies batu karang daripada 46 
genera di sekitar laut Pulau Tioman.  
 
Selain itu, Pulau Tioman mempunyai struktur komuniti 
fauna yang unik yang boleh didapati di Hutan Simpan 
Mergastua atau dikenali Rizab Hidupan Liar Pulau 
Tioman. Terdapat 33 spesies mamalia, 67 spesies 
burung (lebih kurang 15 spesies adalah migritori), 21 
spesies cicak/mengkarung, 27 spesies ular, 17 spesies 
amfibia. Daripada kelompok mamalia, pelanduk 
merupakan mamalia terbesar didapati di pulau ini. 
Terdapat juga 24 spesies ikan meliputi air tawar dan laut 
dan dua spesies penyu iaitu agar dan karah (Sumber : 
Kajian Semula Pelan Induk Pulau Tioman 1995-2020).  
 
2.6.3 Terumbu Karang dan Sumber Marin 

 
Pulau Tioman juga kaya dengan spesies batu karang 
dimana terdapat 111 spesies batu karang daripada 46 
genera di Pulau Tioman. Kawasan batu karang di Pulau 
Tioman terutamanya di Teluk Tekek dan di antara pantai 
Kg. Lalang (Tg. Said) dan Pulau Rengis (rujuk Rajah 
2.6). Di bahagian barat pulau terlindung dari kesan 
ombak laut  luas,  Laut Cina Selatan di dapati  
mengandungi pelbagai jenis kehidupan marin yang unik 
dan bernilai seperti ‘Clownfishô yang terdapat di Pulau 
Labas, ‘Brown Moray Eelô di   Pulau Chebeh, óStar Fishô 
di Batu Malang dan ‘Feather Starô di Pulau Labas. 
 

3.0 FAKTOR-FAKTOR PENENTU TAHAP TAMPUNGAN 

 
3.1 Penduduk 

 
Pada tahun 2000, jumlah penduduk Pulau Tioman adalah 
seramai 3,039 orang. Kadar pertumbuhan tahunan dari 
tahun 1991 hingga 2000 adalah sebanyak 4.0%. Pada 
tahun 2015, penduduk Pulau Tioman telah diunjurkan 
seramai 5,017 orang berdasarkan purata pertumbuhan 
tahunan 3.5%. Jumlah unjuran penduduk seramai 5,017 ini 
diguna pakai berdasarkan trend pertumbuhan penduduk 
berikutan pembangunan pesat di Pulau Tioman 
terutamanya pelancongan. 
 

3.2 Pelancong 
 
Jumlah kedatangan pelancong ke Pulau Tioman pada 
tahun 2002 adalah seramai 212,872 orang dengan kadar 
pertumbuhan purata sebanyak 6.00% antara tahun 2000-
2002. 
 
Menjelang tahun 2015, kedatangan pelancong dijangka 
akan mengalami kadar pertumbuhan 6.00% setahun 
sehingga tahun 2005 dan 7.00% hingga 8.00% setahun 
bermula pada tahun 2006 apabila lapangan terbang baru 
dijangka siap pada tahun 2005 dan dianggarkan akan 
mencapai seramai 600,977 orang pada tahun 2015.  

Rajah 2.6- Taburan Terumbu Karang 

4.0 KRITERIA-KRITERIA PENENTU TAHAP TAMPUNGAN 

 
Dengan pertambahan bilangan penduduk dan pelancong, tahap 
tampungan yang sesuai bagi Pulau Tioman sebagai pulau taman 
laut yang kaya dengan sumber-sumber semula jadi perlu 
ditentukan. Sehubungan ini, kriteria-kriteria penting dalam 
menentukan tahap tampungan bagi Pulau Tioman adalah 
berasaskan kepada: 
 
4.1 Tahap Tampungan Fizikal 

 
Sebagai sebuah kepulauan yang mempunyai halangan 
dan had dari segi ruang serta keperluan untuk menjamin 
alam persekitaran yang sihat melalui pemeliharaan 
sumber-sumber alam semula jadi, maka pertimbangan 
yang teliti harus diberikan kepada pembukaan dan 
penerokaan tanah untuk tujuan pembangunan. Oleh 
yang demikian, dalam menentukan sama ada kesediaan 
ruang dari segi tanah untuk pembangunan adalah  
diasaskan kepada kriteria-kriteria berikut: 
 
i. Kriteria fizikal iaitu mengambil kira semua kawasan 

yang tidak sesuai untuk pembangunan yang 
mempunyai ketinggian melebihi 60 meter, kecerunan 
melebihi 20 darjah (20º) dan kawasan sensitif alam 
sekitar. 

ii.  Geologi iaitu kawasan yang mempunyai batu batan 
yang perlu dikekalkan kerana boleh membawa 
kepada masalah hakisan dan alam sekitar jika 
dibangunkan. 

 
Sehubungan itu, kawasan yang telah dikenal pasti untuk 
pembangunan masa hadapan telah mengambil kira 
kawasan yang sesuai sahaja untuk dibangunkan. 
Kesediaan tanah untuk pembangunan masa depan 
setelah ditolak kawasan berhalangan seperti kawasan 
sensitif alam sekitar, kawasan tepu bina, kawasan 
komited, kawasan kepentingan pelancongan dan 
sebagainya adalah seluas 228.80 hektar iaitu hanya 
1.69% daripada keluasan Pulau Tioman. 

4.1.1 Perumahan 
 
Pada tahun 2003, Pulau Tioman mempunyai sebanyak 920 
unit rumah yang terdiri daripada 21 unit perumahan 
terancang dan 899 unit perumahan kampung. Daripada 
jumlah tersebut hanya 635 unit  sahaja yang diduduki oleh 
kerana selebihnya sama ada keadaan rumah yang telah 
usang ataupun rosak. Selain itu, terdapat juga 
pembangunan yang telah ditetapkan  dan dapat 
menawarkan 100 unit rumah iaitu projek perumahan rakyat 
di Kg. Tekek di mana ia menempatkan semula perumahan 
kampung dengan keluasan 3.39 hektar. 
 
Pada tahun 2015 keperluan perumahan telah diunjurkan 
sebanyak 1,348 unit rumah dan ini memerlukan tambahan 
428 unit rumah baru dibina. Dengan anggaran kepadatan 
kasar 22 unit/hektar keperluan tanah untuk penyediaan 
perumahan yang baru adalah seluas 19.45 hektar. 
Penyediaan perumahan ini dapat menampung keseluruhan 
penduduk yang dijangka mencapai kira-kira 5,017 orang. 
 
 
4.1.2 Tempat Penginapan 
 
Jumlah keseluruhan resort yang terdapat di Pulau Tioman 
pada tahun 2003 ialah sebanyak 85 buah dengan 2,200 
buah bilik penginapan pelbagai kelas. Pada tahun 2004, 
didapati hanya 69 buah resort sahaja  yang beroperasi 
dengan menyediakan  1,763 buah bilik penginapan 
pelbagai kelas. Resort/chalet yang tidak 
diusahakan/beroperasi  didapati  berada dalam keadaan 
rosak dan tidak diselenggara dengan baik.   
 
Bagi menyediakan keperluan tambahan tempat 
penginapan, sebanyak 1,420 bilik penginapan diperlukan 
menjelang tahun 2015, iaitu seluas  19.9 hektar diperlukan 
(dengan kepadatan 20 bilik/ekar) dengan mengambil kira 
tambahan keluasan tanah yang diperlukan bagi penyediaan 
983 bilik penginapan baru. Manakala membaik pulih atau  
dibina baru serta diusahakan semula resort/chalet di atas 
tanah sedia ada iaitu 437 bilik penginapan. Bilangan bilik 

penginapan yang perlu disediakan menjelang tahun 
2015 adalah 3,183 bilik yang dapat menampung 
kedatangan pelancong yang menginap dianggarkan  
6,366 orang pada tahun 2015.  
 
Berdasarkan kepada analisis semasa dengan 
mengambil kira jumlah bilik yang beroperasi pada tahun 
2004 iaitu penyediaan bilik penginapan semasa 
sebanyak 1,763 hanya boleh menampung 3,526 orang 
pelancong dalam satu-satu masa (andaian berdasarkan 
kesemua pelancong menginap 3 hari 2 malam dengan 
kadar 2 orang sebilik). Berdasarkan kepada unjuran 
ketibaan pelancong, bilangan bilik penginapan semasa 
akan melebihi tahap tampungannya menjelang tahun 
2007. Sehubungan ini, ketibaan pelancong yang 
diunjurkan menjelang tahun 2015 iaitu 600,977orang 
pelancong dengan 205,534 orang pelancong pada 
musim puncak (bulan Julai-September). Jumlah bilik 
yang perlu disediakan adalah 3,183 bilik yang dapat  
menampung ketibaan pelancong berjumlah 6,366 yang 
menginap dalam satu-satu masa. Oleh itu, tambahan 
bilik yang masih perlu disediakan menjelang tahun 2015 
adalah sebanyak 1,420 buah bilik penginapan dengan 
mengambil kira bilangan bilik penginapan bagi 
resort/chalet yang tidak diusahakan.  
 
Dengan adanya tanah lebihan seluas 50.98 hektar yang 
sesuai untuk pembangunan kemudahan penginapan 
selepas tahun 2015, adalah dianggarkan  ianya dapat 
menambah lebih kurang 2,500 bilik masih dapat 
disediakan apabila Pulau Tioman dibangunkan 
sepenuhnya menjelang tahun 2022. Oleh itu, tahap 
tampungan maksimum bagi kemudahan penginapan di 
Pulau Tioman adalah kira-kira 5,700 bilik bagi 
menempatkan 11,400 orang pelancong yang menginap 
dalam satu-satu masa. 
 
 
 
 
 

Jadual 4.1 : Ringkasan Tahap Tampungan Fizikal Pulau Tioman 

Sektor 

Keluasan 
Tanah 
Pada 

Tahun 
2003  

Pertambahan Keperluan 
Tanah Pada Tahun 

(Hektar) 
Kesediaan 

Tanah 
(Hektar) 

Bandingan 
Kesediaan 

Tanah dengan 
Pertambahan 

keperluan 
Tanah (Hektar) 

2005 2010 2015 

Perumahan 66.96 13.64 15.95 19.45 63.15 43.70 

Perniagaan 6.03 - 7.35 9.23 23.80 14.57 

Tempat 
Penginapan 
(Pelancongan) 

104.15 - 8.16 19.90 70.88 50.98 

Institusi dan 
Kemudahan 
Masyarakat 

11.90 0.08 11.41 12.41 22.61 10.20 

Tanah Lapang 
dan Rekreasi 

31.24 3.53 4.73 5.93 20.50 14.57 

Infrastruktur dan 
Utiliti 

4.51 9.0 13.21 16.21 27.86 11.65 

Jumlah 224.79 26.25 60.81 83.13 228.80 145.67 

 Sumber : Kajian Tahap Tampungan dan Garis Panduan Pembangunan Pulau Tioman,  JPBD 
2003 
 

Kesimpulannya, unjuran keperluan tanah bagi perumahan, 
perniagaan, kemudahan masyarakat, tanah lapang dan rekreasi,  
infrastruktur dan utiliti serta bilik penginapan untuk memenuhi 
keperluan penduduk dan pelancong menjelang tahun 2015 
berjumlah 83.13 hektar daripada kesediaan tanah iaitu 228.80 
hektar (rujuk Jadual 4.1). Ini menunjukkan terdapat lebihan 
kesediaan tanah untuk pembangunan di Pulau Tioman bagi 
menampung keperluan penduduk dan pelancong selepas tahun 
2015. Dengan terdapat lebihan tanah pada tahun 2015, adalah 
dijangkakan sekiranya lebihan  tanah ini dibangunkan sepenuhnya, 
ia dapat menampung tambahan lebih kurang 2,500 bilik penginapan 
yang dapat menampung tambahan seramai  5,000 orang pelancong 
yang menginap dalam satu-satu masa dan tambahan 960 unit 
rumah baru dengan tambahan seramai 4,000 orang penduduk. 
Seterusnya, dapat disimpulkan jumlah keseluruhan bilangan 
penduduk dan pelancong  yang dapat ditampung oleh Pulau 
Tioman adalah kira-kira 20,400 orang (tanpa mengambil kira 
pelancong harian) apabila Pulau Tioman dibangunkan sepenuhnya. 

4.2 Tahap Tampungan Kemudahan Infrastruktur dan 
Utiliti 
 
4.2.1 Bekalan Air 
 
Keupayaan kapasiti Loji JBA  sedia ada di Kg. Tekek 
adalah 500,000 galon/hari atau 2.27 juta liter/hari. Jumlah 
bekalan air ini tidak dapat menampung penggunaan di 
Pulau Tioman yang diunjurkan keperluan air menjelang 
tahun 2015 akan mencapai 2 juta galon/hari.  
 
Pembangunan yang telah ditetapkan oleh pihak Jabatan 
Bekalan Air (JBA) Negeri Pahang dalam RMK8 dan 
sambungan RMK9 adalah menaikkan taraf Loji Air Kg. 
Tekek dengan dipertingkatkan kepada 1.3 juta galon/hari 
atau 6 juta liter/hari  untuk menampung keperluan bagi 
penempatan dan resort di Kg. Tekek, Kg. Lalang, Kg. Air 
Batang dan Kg. Salang. Selain itu,  JBA Pahang 
mencadangkan pembinaan 3 loji air  iaitu di Kg. Juara 
dengan kapisiti 440,000 galon/hari atau 2 juta liter/hari, 
Kg. Mukut/Kg. Nipah dengan kapasiti 220,000 galon/hari 
atau 1 juta liter/hari dan di Kg. Paya/Kg. Genting dengan 
kapisiti 1.1 juta galon/hari atau 5 juta liter/hari (rujuk 
Jadual 4.2). Tanah yang diperlukan adalah lebih kurang 9 
hektar bagi menyediakan kemudahan bekalan air. 
Pembinaan loji pembersih air secara tempatan (localised) 
mengikut penempatan di Pulau Tioman dilaksanakan 
untuk memastikan bahawa semua kawasan penempatan 
penduduk menggunakan air bersih yang dirawat mengikut 
piawai WHO bagi kegunaan harian. Sumber air didapati 
dari sungai-sungai yang terdapat di setiap kampung dan 
diperolehi dari telaga atau air bawah tanah seperti di Kg. 
Salang.  Dengan ini, didapati dengan adanya sumber air 
baru ianya mampu menampung penggunaan semasa dan 
pada masa depan bagi sektor-sektor domestik, 
pelancongan dan perdagangan.  
 
Dengan peningkatan kapasiti Loji Air Kg. Tekek dan 
pembinaan 3 loji air  baru ini, dianggarkan ia dapat 
menampung  penduduk dan pelancong (termasuk 
pelancong harian) seramai 26,000 orang setelah 

mengambil kira pertumbuhan bagi penduduk dan pelancong 
(rujuk Jadual 4.3). Ianya dijangka beroperasi sepenuhnya 
pada tahun 2007 dan akan mencapai tahap maksimum 
menjelang tahun 2025 terutama sekali di Kg. Tekek. Walau 
bagaimanapun, pihak JBA Negeri Pahang mempunyai 
perancangan untuk meningkatkan lagi kapasiti Loji Air Kg. 
Tekek selepas tahun 2025 dengan tambahan 1.3 juta 
galon/hari lagi. Dengan ini, kapasiti keseluruhan bekalan air 
di Pulau Tioman akan meningkat kepada 4.3 juta galon/hari 
dan dianggarkan dapat menampung penduduk dan 
pelancong seramai 40,000 orang dimana sehingga Pulau 
Tioman dibangunkan sepenuhnya (rujuk Jadual 4.3). 

   
Jadual 4.2: Cadangan Peningkatan Kapasiti Loji Air Kg. Tekek  

             dan Loji Air Baru 

Lokasi Luas (hektar) Kapasiti 
(galon/hari) 

Kg. Tekek (peningkatan kapasiti) 3.89 1.3 juta 

Kg. Juara 0.62 440,000 

Kg. Paya/Kg. Genting 3.59 220,000 

Kg. Mukut/Kg. Nipah 0.9 1.1 juta 

Jumlah 9.0 3.0 juta 

 Sumber : JBA Rompin dan JBA  Pahang, 2004 
 

Jadual 4.3: Tahap Tampungan Bekalan Air 

 
Tahun 
2002 

(Semasa) 

Tahun 
2005 

Tahun 
2010 

Tahun 
2015 

Tahap 
Maksimum 

(Tahun 
2025) 

Pulau Tioman 
Dibangunkan 
Sepenuhnya 

Penduduk 
 

3,173 3,385 3,891 5,017 7,100 9,000 

Pelancong 
Menginap 

2,384 2,950 4,333 6,366 11,400 11,400 

Pelancong 
Harian 

125 7,300 17,776 14,617 7,500 19,600 

Jumlah 5,682 13,635 26,000 26,000 26,000 40,000 

Sumber : Kajian Tahap Tampungan dan Garis Panduan Pembangunan Pulau Tioman, JPBD 2003 dan 
JBA Rompin dan JBA  Pahang, 2004 

 Andaian : Kadar penggunaan air bagi penduduk dan pelancong menginap adalah 50 galon/hari 

        Kadar penggunaan air bagi pelancong harian adalah 25 galon/hari 
 

 
 4.2.2 Pelupusan Sisa Pepejal 

 

Pelupusan sisa pepejal semasa yang diamalkan melalui 

pemungutan sisa pepejal dari resort/chalet dan JKKK setiap 

kampung ke pusat insinerator yang terdapat di Kg. 

Tekek dengan kapasiti 6 tan/hari.   Keupayaan kapasiti  

insinerator  ini tidak mencukupi untuk menampung hasil 

sisa pepejal yang dihasilkan pada masa kini iaitu 

diantara 10-15 tan/hari dan pada masa akan datang. 

Diunjurkan pada tahun 2015, hasil buangan sisa pepejal 

yang dihasilkan oleh penduduk dan pelancong yang 

menginap akan mencapai 17 tan/hari. Namun demikian, 

bagi menggelakkan daripada berlakunya pembuangan 

sisa pepejal secara haram dan pembakaran secara 

terbuka seperti mana berlaku sekarang di kampung-

kampung yang  berjauhan dari Kg. Tekek, sistem 

pelupusan sampah yang sempurna dan teratur perlu 

diadakan dengan penyediaan ‘recycle bin’  dan óleach 

binô yang mencukupi di setiap petempatan dan kawasan 

tarikan pelancongan. Sampah yang dihasilkan perlu 

dikumpulkan di dalam óleach binô sebelum dihantar ke 

pusat insinerator. Pusat insinerator sedia ada juga perlu 

digantikan dengan insinerator  baru yang menggunakan 

teknologi terkini dengan kapasiti muatan 20 tan/hari 

yang sesuai dan boleh melupuskan sampah yang 

dihasilkan. Sebanyak 1.21 hektar tanah tambahan 

diperlukan di kawasan sedia ada bagi menempatkan 

insinerator baru ini. Cadangan penggunaan insinerator 

baru ini telah ditetapkan oleh pihak Lembaga 

Pembangunan Tioman dalam RMK 9.  

 

Dengan peningkatan kapasiti insinerator kepada 20 

tan/hari, pada tahun 2015 adalah dianggarkan ianya 

dapat menampung kira-kira 15,900 orang setelah 

mengambil kira pertumbuhan bagi penduduk dan 

pelancong. Ianya dijangka beroperasi pada pertengahan 

tahun 2008 dan akan mencapai tahap maksimum 

menjelang tahun 2019 setelah mengambil kira 

pertumbuhan bagi penduduk dan pelancong dengan 

mengekalkan andaian 5% daripada jumlah pelancong 

adalah pelancong harian (rujuk Jadual 4.4).  

 

Walau bagaimanapun, sekiranya Pulau Tioman 

dibangunkan sepenuhnya, kapasiti insinerator perlu 

dipertingkatkan lagi dengan kapasiti keseluruhan yang 

diperlukan adalah 40 tan/hari bagi menampung hasil 

penjanaan sisa pepejal 39.5 tan/hari yang dapat 

menampung kira-kira 37,900 orang penduduk dan 

pelancong. 
  

Selain itu, kaedah ‘landfill’ yang telah dilaksanakan dan 

digunakan seperti di Kg. Tekek, Kg. Juara dan Kg. Mukut, 

hendaklah dielakkan bagi mengelakkan berlakunya 

pencemaran terhadap kawasan di persekitarannya. Dalam 

pada itu, kesedaran terhadap kempen kitar semula perlu 

dipergiatkan serta memperkemaskan penyediaan 

kemudahan kitar semula di semua tempat tumpuan 

pelancong dan penempatan. Selain itu, sistem kutipan 

sampah melalui jalan air dengan menggunakan bot-bot 

hendaklah diuruskan dengan lebih sempurna. Hantaran 

secara berlapis (double-handling)  hendaklah dielakkan 

sama sekali dan sampah-sampah hendaklah terus dihantar 

ke insinerator terbabit dengan sekali perjalanan. 
 
 

Jadual 4.4: Tahap Tampungan Pelupusan Sisa Pepejal 

 Tahun 
2002 

(Semasa) 

Tahun 
2005 

Tahun 
2010 

Tahun 
2015 

Tahap 
Maksimum 
Kapasiti 20 

tan/hari   
(Tahun 2019) 

Pulau Tioman 
Dibangunkan 
Sepenuhnya 

Penduduk 
 

3,173 3,385 3,891 5,017 5,760 9,000 

Pelancong 
Menginap 

2,384 2,950 4,333 6,366 8,760 11,400 

Pelancong 
Harian 

125 155 10,300 4,500 480 17,500 

Jumlah 5,682 6,490 18,524 15,883 15,000 
37,900 (Penjanaan 
Sisa Pepejal 39.5 

tan/hari) 

Sumber :  Kajian Tahap Tampungan dan Garis Panduan Pembangunan Pulau Tioman, JPBD 2003  
Nota :  Kapasiti insinerator baru 20 tan/hari. 

       Kadar penjanaan sisa pepejal  bagi penduduk dan pelancong menginap adalah 1.16kg/orang/hari 
       Kadar penjanaan sisa pepejal  bagi pelancong harian adalah 0.7kg/orang/hari 
       Kadar penjanaan sisa pepejal bagi perniagaan adalah 0.24tan metrik/hektar 

 4.2.3 Sistem Pembetungan 
 

Memandangkan tidak ada sistem rawatan kumbahan 
yang berpusat dan sempurna di Pulau Tioman maka 
beberapa loji rawatan kumbahan berpusat yang mesra 
alam perlu disediakan bagi menampung keupayaan 
jumlah penduduk setara (PE-population equivalent) 
17,900PE iaitu bagi penduduk dan pelancong yang 
menginap menjelang tahun 2015. Bagi merawat sisa 
kumbahan dari penempatan dan chalet/resort, terdapat 
pembangunan yang telah ditetapkan bagi  sistem 
perkhidmatan pembetungan berpusat secara tempatan 
seperti di Kg. Tekek (0.933 hektar), Kg. Salang (0.383 
hektar), Kg. Genting (0.581 hektar), Kg. Mukut (0.448 
hektar) dan Kg. Juara (0.492 hektar) (rujuk Jadual 4.5). 
Sistem rawatan kumbahan berpusat  secara tempatan 
(localised) perlu dilaksanakan di seluruh petempatan di 
Pulau Tioman secara berperingkat bagi menangani 
masalah kumbahan. Daripada lima (5) loji rawatan 
kumbahan berpusat yang dicadangkan, adalah dijangka 
ia dapat menampung seramai  37,900 orang setelah 
mengambil kira pertumbuhan bagi penduduk dan 
pelancong yang dijangka dapat  beroperasi pada 
pertengahan tahun 2008 (rujuk Jadual 4.6).  

 
     Jadual 4.5: Cadangan Loji Rawatan Kumbahan Berpusat 

Lokasi Luas (hektar) Kapasiti (orang) 

Kg. Tekek 0.933 11,300 

Kg. Salang 0.383 5,300 

Kg. Genting 0.581 8,000 

Kg. Mukut 0.448 6,300 

Kg. Juara 0.492 7,000 

Jumlah 2.84 37,900 

                            Sumber :  Kajian Tahap Tampungan dan Garis Panduan Pembangunan Pulau Tioman, 
                                             JPBD 2003 dan Kajian RTD Rompin, 2002 (Laporan Teknikal) 

 
 
 
 
 
 
 

  Jadual 4.6: Tahap Tampungan Sistem Pembetungan 

 Tahun 
2002 

(Semasa) 

Tahun 
2005 

Tahun 
2010 

Tahun 
2015 

Tahap 
Maksimum dan 
Pulau Tioman 
Dibangunkan 
Sepenuhnya 

Penduduk 
 

3,173 3,385 3,891 5,017 9,000 

Pelancong 
Menginap 

2,384 2,950 4,333 6,366 11,400 

Pelancong 
Harian 

125 155 29,676 26,517 17,500 

Jumlah 5,682 6,490 37,900 37,900 37,900 
      Sumber :  Kajian Tahap Tampungan dan Garis Panduan Pembangunan Pulau Tioman, JPBD 2003  

 
 

4.3 Tahap Tampungan Pantai 
 
Berdasarkan paras piawaian keupayaan tampungan pantai 
yang digunakan mengikut Pearce D-G.1985 dan  Manual 
Jabatan Pengairan dan Saliran terbahagi kepada tiga iaitu : 
 

a. Keupayaan maksimum adalah 0-7m²/orang; 

b. Keupayaan sederhana adalah 7-15m²/orang; 

c. Keupayaan minimum adalah 15m²/orang. 

 

Menurut analisis, didapati jumlah pelancong yang dapat 
ditampung oleh pantai-pantai sedia ada tanpa mengambil 
kira pantai-pantai yang  berbatu dan bertebing  tinggi 
adalah di antara 21,440 – 45,943 orang dalam satu-satu 
masa. (rujuk Jadual 4.7). Sehubungan ini, dapat 
disimpulkan bahawa jumlah maksimum  bilangan 
pelancong yang dapat ditampung bagi pantai di Pulau 
Tioman adalah seramai 46,000 orang dalam satu-satu 
masa. 

  Jadual 4.7: Tahap Tampungan Pantai 

Kawasan Pembangunan 
Keluasan 
(hektar) 

Tampungan 

Minimum Sederhana Maksimum 

Pulau Tioman     

a. Pantai Kg. Salang (Tg. 
Birah ke Tg. Layar) 

3.4 2267 3091 4857 

b. Pantai Kg. Air Batang             
(Tg. Layar ke Tg. Ayer 
Hantu) 

2 1333 1818 2857 

c. Pantai Kg.Tekek(Tg. 
Ayer Hantu ke Tg. Said) 

8.96 5973 8145 12800 

d. Pantai Kg.Lalang (Tg. 
Said ke Tg. Bunut) 

4 2667 3636 5714 

e. Pantai Kg. Paya dan Kg. 
Genting (Tg. Bunut ke 
Tg. Gelebar) 

5.8 3867 5273 8286 

f. Pantai Kg. Mukut,Nipah, 
Asah, (Tg. Gelebar ke 
Tg. Kelayok) 

3.2 2133 2909 4571 

g. Pantai Kg. Juara (Tg. 
Pisang Kera ke Tg. 
Tambang) 

4.8 3200 4364 6857 

Jumlah  21440 29236 45943 

     Sumber :  Kajian Tahap Tampungan dan Garis Panduan Pembangunan Pulau Tioman, JPBD 2003 
      dan Kajian Semula Pelan Induk Pulau Tioman 1995-2020 
 

 
 

5.0 RUMUSAN TAHAP TAMPUNGAN PULAU TIOMAN 
 

Dengan berdasarkan penemuan bagi tahap tampungan Pulau 
Tioman yang berasaskan kriteria-kriteria fizikal, kemudahan-
kemudahan infrastruktur dan utiliti serta pantai, adalah 
dirumuskan bahawa jumlah  maksimum bagi keseluruhan 
penduduk dan pelancong termasuk pelancong harian perlu 
dikawal agar tidak melebihi 37,900  orang  dalam satu-satu 
masa meskipun tahap tampungan maksimum bagi pantai 
berpasir adalah seramai 46,000 orang. Ini kerana bagi 
memelihara sumber-sumber alam semula jadi dan 
mengurangkan atau menghadkan kesan-kesan negatif terhadap 
alam sekitar, maka tahap tampungan di Pulau Tioman  adalah 
berdasarkan kepada kapasiti kemudahan-kemudahan 
infrastruktur dan utiliti terutamanya kapasiti kemudahan sistem 
pembetungan di mana jumlah penduduk perlu dikawal kepada 
kira-kira 9,000 orang manakala pelancong yang menginap dan 

pelancong harian perlu dihadkan supaya tidak melebihi 11,400 
orang dan 17,500 orang dalam satu-satu masa (rujuk Jadual 5.1 
dan Rajah 5.1). Justeru, peningkatan terhadap kapasiti 
kemudahan-kemudahan infrastruktur dan utiliti perlu dipertingkatkan 
berasaskan bilangan maksimum penduduk dan pelancong 
termasuk pelancong harian iaitu seramai 37,900 orang.  
 

 
   Jadual 5.1 : Rumusan Tahap Tampungan Maksimum Pulau Tioman 

 
Fizikal 

Infrastruktur & Utiliti 
Pantai 

Bekalan Air Sisa Pepejal Pembetungan 

Penduduk 
 

9,000 9,000 9,000 9,000 

46,000 
Pelancong 
Menginap 

11,400 11,400 11,400 11,400 

Pelancong 
Harian 

- 19,600 17,500 17,500 

Jumlah 20,400 40,000 37,900 37,900 46,000 

    Sumber :  Kajian Tahap Tampungan dan Garis Panduan Pembangunan Pulau Tioman, JPBD 2003 
 

 
 

  Rajah 5.1 : Rumusan Tahap Tampungan Maksimum Pulau Tioman 
 
 
 
 
 
 
 
 
 
 
 
 
 
 
 
 
 
 

             
           
  

 Sumber :  Kajian Tahap Tampungan dan Garis Panduan Pembangunan Pulau Tioman,  
    JPBD 2003 

